Դեկտեմբերի ֆլեշմոբի խնդիրների լուծումներ

Երկրորդ մակարդակ

1. Խանութում ճաշից հետո 2 անգամ ավելի շատ տանձ վաճառվեց, քան մինչև ճաշը: Ամբողջ օրվա ընթացքում վաճառվեց 330կգ տանձ: Քանի՞ կիլոգրամ տանձ վաճառվեց մինչև ճաշը:
Խնդիրը կլուծենք մասերով: Քանի որ ճաշից հետո վաճառվել է 2 անգամ ավելի շատ տանձ, քան միչև ճաշը, ուրեմն ամբողջ օրվա ընթացքում վաճառվել է 3 մաս տանձ: Քանի որ 3 մասը 330 կգ է, ուրեմն մեկ մասը կլինի 110 կգ: Այսինքն՝ մինչև ճաշը վաճառվել է 110 կգ, իսկ ճաշից հետո 220 կգ տանձ:
 Սմբատ Պետրոսյան
Քանի որ խանութում ճաշից հետո 2 անգամ ավելի շատ տանձ վաճառվեց, քան մինչև ճաշը, իսկ ամբողջ օրվա ընթացքում վաճառվեց 330կգ տանձ, հետևաբար, ամբողջ տանձը պատկերացնենք 2:1 հարաբերությամբ։ Ամբողջ վաճառված  տանձը   բաժանելով 3 մասի, կստանանք մինչև ճաշը վաճառվածների քանակը՝ 330 : 3 = 110:
Հասմիկ Իսրայելյան

Քանի որ խնդիրը լուծելու համար կարևոր չէ, թե տանձերը խանութում ինչի մեջ են լցված եղել, ենթադրենք, որ մինչև ճաշը վապառել են մեկ արկղ տանձ: Այդ դեպքում կստանանք, որ ճաշից հետո վաճառել են երկու արկղ տանձ: Ամաբղջ օրվա ընթացքում վաճառած կլինեն երեք արկղ տանձ՝ 330կգ: Հետևաբար մեկ արկղում կար 110կգ տանձ:

Գևորգ Հակոբյան

Պատասխան՝ 110:

2. Մադրիդում ժամը 5-ն է կեսօրից հետո, իսկ Սան Ֆրանցիսկոյում՝ նույն օրվա առավոտյան ժամը ութն է: Երեկ Աննան Սան Ֆրանցիսկոյում գնաց քնելու երեկոյան ժամը 9-ին: Մադրիդում այդ պահին ժամը քանի՞սն էր:
Քանի որ կեսօրից հետո ժամը 5-ը 17։00 է, իսկ նույն օրվա  առավոտյան ժամը ութը՝ 08։00 է, ուրեմն ժամային գոտին Մադրիդում 17-8=9 ժամ առաջ է ընկնում  Սան Ֆրանցիսկոյից։
 Քանի որ Սան Ֆրանցիսկոյում Աննան գնաց քնելու երեկոյան ժամը 9-ին, որը  21։00 է, իսկ Մադրիդում ժամային գոտին 9 ժամ առաջ է ընկնում  ՍանՖրանցիսկոյից, ուստի 

 ժամացույցին նայելով՝ սովորողը կնկատի, որ եթե 21։00-ն է, ապա 3 ժամից կդառան ժամը 24։00, իսկ ևս  6 ժամից՝  6։00։ 

Կամ 21ժ+9 ժ=24 ժ+6 ժ=1օր 6 ժ։

Այսպիսով, երբ երեկ Աննան Սան Ֆրանցիսկոյում գնաց քնելու երեկոյան ժամը 9-ին Մադրիդում այդ պահին այսօրվա ժամը 6:00 էր։

Գրետա Բակունց

Ժամերը գրենք 24 ժամյա համակարգով: 

Մադրիդ՝ 17:00

Սան Ֆրանցիսկո՝ 08:00

Քանի որ նույն օրն է, ուրեմն Սան Ֆրանցիսկոն ժամային առումով հետ է Մադրիդից: Հաշվենք տարբերությունը ժամերի՝ 5+4=9 ժ: Երբ Սան Ֆրանցիսկոյում երեկոյան ժամը 9-ը լինի կամ 21:00, ապա Մադրիդը 9 ժամ առաջ կլինի ժամով, այսինքն այնտեղ հաջորդ օրվա ժամը 06:00 կլինի:

Արշակ Մարտիրոսյան
Պատասխան՝ առավոտյան 6:00

3. Բաբկենի այգում յուրաքանչյուր բույս ունի կա՛մ միայն 5 տերև, կա՛մ 2 տերև ու 1 ծաղիկ: Բոլոր բույսերը միասին ունեն 6 ծաղիկ և 42 տերև: Քանի՞ բույս կա Բաբկենի այգում:
Քանի որ խնդրում պայման է տված, որ բոլոր բույսերն ունեն 6 ծաղիկ և 42 տերև, ուրեմն ակնհայտ է, որ այդ 6 ծաղիկների հետ կա նաև 2*6=12 տերև, 42 տերևից 12-ը մի տեսակի բույսի տերևներ են, իսկ մնացած 30-ը մյուս տեսակի, քանի որ այդ տեսակի բույսերից յուրաքանչյուրն ունի 5 տերև, ուրեմն կա 30 ։ 5 = 6 միատեսակ բույս։ Իսկ այգում կա 12 հատ բույս։

Զարինե Փանյան

Քանի որ բույսը ունի 2 տերև ու 1 ծաղիկ, իսկ բոլոր բույսերը միասին ունեն 6 ծաղիկ և 42 տերև հետևաբար ունենք 6 հատ ծաղիկով և 6 x 2 =12 հատ տերևով բույս: Մնաց 42 -12 = 30 տերև : 

30 : 5 = 6 հատ էլ  5 տերևով բույս ունի Բաբկենը : 

 6 + 6 = 12 բույս:

Լյովա Սարգսյան
Պատասխան՝ 12:

4. Արտակը կառուցեց խորանարդ՝ օգտագործելով 27 խորանարդիկ, որոնք ներկված են կա՛մ սև, կա՛մ սպիտակ: Կողք կողքի դրված ցանկացած երկու խորանարդիկ ունեն տարբեր գույն (տե՛ս նկարը): Քանի՞ սպիտակ խորանարդիկ օգտագործեց Արտակը:

Եթե հաշվենք սպիտակ խորանարդների քանակը յուրաքանչյուր շերտում,ապա առաջին շերտում կլինի 4, երկրորդում՝ 5, երրորդում՝ 4 խորանարդ։ Ընդհանուր կլինի 4+5+4 = 13 խորանարդ։
Մենուա Հարությունյան

5. Արսենը մտապահած թվի կրկնապատիկից հանեց 138 և ստացավ 102: Ո՞ր թիվն էր մտապահել Արսենը:
Խնդիրը լուծվում է թվարկված գործողությունների հաջորդականության հետ քայլերի միջոցով․ ( 102 + 138 ) : 2 = 120
 Հասմիկ Իսրայելյան
Թիվը գտնելու համար պետք է խնդիրը սկսեենք լուծել վերջից։ Այսպիսով՝ կստանանք․ 102+138=240, որը Արսենի մտապահած թվի կրկնապատիկն է։ Հետևաբար մտապահած թիվը կլինի 240։2=120։
Ելենա Օհանյան

Պատասխան․ 120։

6. Զբոսաշրջիկները 4 ժամ ավտոմեքենայով և 7 ժամ գնացքով անցան 640 կմ ճանապարհ: Գտի՛ր գնացքի արագությունը, եթե նրա արագությունը 5 կմ/ժ-ով ավելի մեծ էր ավտոմեքենայի արագությունից:
Քանի որ  գնացքի արագությունը 5կմ/ժ-ով մեծ է ավտոմեքենայի արագությունից,ապա գնացքը 7 ժամում կանցնի ՝ 7x5=35կմ ավելի քան ավտոմեքենան 7 ժամում։ Ուստի 640-35=605կմ

Ամբողջ ճանապարհը անցան 4+7=11ժամում

605:11=55կմ/ժ

Գնացքի արագությունը կլինի ՝ 55+5=60կմ/ժ

Շողիկ Զեյնալյան

Քանի որ գնացքով 1 ժ-ում 5 կմ ավելի կարելի է անցնել, հաշվենք 7 ժ-ում այդ ավել անցածը: 7x5=35կմ: 640-35=605կմ: Քանի որ արդեն ավելը հանել ենք, բաժանենք ընդհանուր ժամերի գումարի վրա՝ 605:11=55 կմ/ժ, որը կլինի ավտոմեքենայով գնալու արագությունը, իսկ գնացքի դեպքում՝ 55+5=60 կմ/ժ

Արշակ Մարտիրոսյան
Նրանք ընդհանուր առմամբ շարժվել են 11 ժամ, որից 4-ը ավտոմեքենայով, 7-ը՝ գնացքով: Եթե ավտոմեքնայով գնալու փոխարեն այդ 4 ժամն էլ գացքով գնային, 20կմ ավելի ճանապարհ կանցնեին, այսինքն՝ գնացքով 11 ժամում կանցնեին 660կմ ճանապարհ: Արդեն հեշտ է հաշվելը, որ գնացքով 1 ժամում անցել են 60կմ:
Գևորգ Հակոբյան

Պատասխան՝ 60կմ/ժ

7. Փողոցի երկայնքով կողք կողքի կար 9 տուն: Յուրաքանչյուր տանը բնակվում էր ամենաքիչը մեկ մարդ: Ցանկացած երկու հարևան տներում միասին բնակվում էր ամենաշատը վեց մարդ: Ամենաշատը քանի՞ մարդ կարող էր ապրել այդ փողոցում:
Խնդիրը կարող ենք լուծել արժեք տալով, պատկերված ուղղանկյունները համարենք այդ 9-ը տները։ Հիմա պետք է յուրաքանչյուր երկու հարևան տներում բնակվողների քանակը լինի  ամենաշատը 6 մարդ։ Ուղղանկյունների կողքին գրենք բնակվող մարդկանց քանակները։ 2 և 4 թվերի դեպքում քանակը լինում է 26։ Եթե ցանկացած տան մեջ ապրի  3 մարդ, կստացվի 27 հոգի։ Այն դեպքում, երբ տներում ապրեն 1 և 5 հոգի, կստացվի, որ այդ 9 տներում ապրում են 29 հոգի։

Զարինե Փանյան
Քանի որ, յուրաքանչյուր տանը ամենաքիչը բնակվում է 1 մարդ, իսկ երկու հարևան տներում միասին ամենաշատը 6 մարդ և քանի որ տների քանակը կենտ թվով է, ուրեմն նանցից 5 տանը ապրում է 5 մարդ, իսկ 4 տանը 1 մարդ, ինչպես պատկերված է նկարում: Այսպես բոլոր տներում միասին ամենաշատը կարող է ապրել 29 մարդ:  

Սմբատ Պետրոսյան

Պատասխան՝ 29:

8. Երեկույթի ժամանակ երկու միանման տորթերից յուրաքանչյուրը բաժանեցին չորս հավասար մասերի։ Հետո ստացված ամեն մի կտորը բաժանեցին ևս երեք մասի։ Մասնակիցներից յուրաքանչյուրը վերցրեց մեկական կտոր, և վերջում մնաց տորթի երեք կտոր։ Քանի՞ մարդ էր մասնակցում երեկույթին:
Երկու միանման տորթերից յուրաքանչյուրը չորս մասի բաժանելիս այն կբաժանվի 8 հավասար մասի, իսկ ամեն մի կտորը երեք մասի բաժանելիս կդառնա 24 կտոր։ Հանելով երեքը՝  կստանանաք մասնակիցների թիվը՝ 21 մարդ։
Մենուա Հարությունյան

1-ին եղանակ՝ 

Եթե  մեկ տորթը բաժանենք 4 հավասար մասի, ապա առաջանում է տորթի 4 հավասար կտոր, երբ այդ  կտորներից յուրաքանչյուրը բաժանենք ևս երեք հավասար մասի, ապա առաջանում է տորթի 4·3=12 հավասար կտոր։ Քանի որ երեկույթի ժամանակ երկու միանման տորթերից յուրաքանչյուրը կտրել են նույն կերպ, ապա առաջացել է տորթի 12·2=24 հավասար կտոր:

Քանի որ, երբ մասնակիցներից յուրաքանչյուրը վերցրեց մեկական կտոր, ապա  վերջում մնաց տորթի երեք կտոր, ուստի երեկույթին  մասնակցում են 24-3=21 մարդ։

2-րդ  եղանակ՝ 

Եթե  2 միանման  տորթերից յուրաքանչյուրը բաժանենք 4 հավասար մասի, ապա առաջանում է տորթի 8 հավասար կտոր, երբ այդ  կտորներից յուրաքանչյուրը բաժանենք ևս երեք հավասար մասի, ապա առաջանում է տորթի 8·3=24 հավասար կտոր։ 

Քանի որ, երբ մասնակիցներից յուրաքանչյուրը վերցրեց մեկական կտոր, ապա  վերջում մնաց տորթի երեք կտոր, ուստի երեկույթին  մասնակցում են 24-3=21 մարդ։

Գրտա Բակունց
Պատասխան՝ 21:

9. Տոպրակի մեջ կան 3 կանաչ և 5 դեղին խնձոր, 7 կանաչ և 2 դեղին տանձ: Լևոնը ամենաքիչը քանի՞ միրգ պետք է հանի տոպրակից, որ դուրս եկածների մեջ լինի նույն գույնի առնվազն մեկ խնձոր և մեկ տանձ:
Որպեսզի հասկանանք, թե երբ հաստատ կունենանք նույն գույնի մեկ խնձոր  և 1 տանձ հարկավոր է դիտարկել վատագույն տարբերակը ՝ 

Հանեց ամենաշատ գույնով խնձորները, հետո ամենաշատ գույնով տանձերը:

5 դեղին խնձոր և 7 կանաչ տանձ հանվեց, որից հետո կամ կլինի կանաչ խնձոր կամ դեղին տանձ և կունենանք միագույն տանձ և խնձոր :    7 + 5 = 12 քայլ 

13-րդ քայլը կբավարարի պահանջին:  Սա այն դեպքն է , երբ Լևոնը չի նայում տոպրակի մեջ , հակառակ դեպքում 2 քայլից կբավարարի պահանջին:

Լյովա Սարգսյան

Ըստ վերը նշված տվյալների տոպրակի մեջ կա 5+2=7 դեղին միրգ և 3+7=10 կանաչ միրգ։ Եթե այնպես ստացվի, որ դուրս հանված մրգերը միայն մեկ գույնի լինեն, ապա խնդրի պայմանները բավարարվում են և բավական է միայն հանել 7 կամ 10 միրգ։ Իսկ եթե դուրս գան տարբեր գույնի բայց նույն մրգից, ապա եթե դուրս գա միայն խնձոր, կլինի 5+3=8 միրգ, իսկ տանձերից՝ 7+2=9 միրգ։ Այսպիսով, որպեսզի մրգերից դուրս գա հաստատ առնվազն նույն գույնի մեկ խնձոր և մեկ տանձ, անհրաժեշտ կլինի, որպեսզի դուրս գա առնվազն 13 միրգ՝ 7 կանաչ տանձ + 5 դեղին խնձոր + 1 հատ էլ ցանկացած մնացած մրգերից։
Ելենա Օհանյան

Պատասխան․ 13։

10. Ռետինե գնդակն ընկնում է 16 մետր բարձրությամբ տան տանիքից: Գետնին բախվելուց հետո այն յուրաքանչյուր անգամ բարձրանում է իր նախորդ բարձրության 1/2-ի չափով: Քանի՞ անգամ գնդակը կհայտնվի պատուհանի առջև, որի ստորին եզրը գտնվում է գետնից 7 մետր, իսկ վերինը՝ 9 մետր բարձրության վրա: 

Քանի որ պատուհանի ստորին եզրը գտնվում է գետնից 7 մետր, իսկ վերինը՝ 9 մետր բարձրության վրա, ապա պատուհանի բարձրությունը կլինի 2 մ (9-7=2): 

16մ բարձրությունից նետենք գնդակը։ Գետնին դիպչելուց հետո այն կբարձրանա 16մ-ի 1/2-ի չափով՝ 8մ (16։2=8)։ 

8մ բարձրությունից նետենք գնդակը։ Գետնին դիպչելուց հետո այն կբարձրանա 8մ-ի 1/2-ի չափով՝ 4մ (8։4=2)։  Նկատենք, որ պատուհանի ստորին եզրը գտնվում է գետնից 7մ բարձրության վրա։ Իսկ դա նշանակում է, որ գնդակը 4մ բարձրության վրա գտնվելով չի հայտնվի պատուհանի առջև։ Ուստի գնդակը պատուհանի առջև կհայտնվի երկու անգամ մեկը 16մ-ից գցելու ժամանակ, մյուսը  8մ բարձրության վրա:


Անի Միրզոյան
Առաջին անգամ գնդակը կհայտնվի պատուհանի առջև տանիքից  ընկնելիս։ Քանի որ գնդակը գետնին բախվելուց հետո այն յուրաքանչյուր անգամ  բարձրանում է իր նախորդ բարձրության 1/2-ի չափով, ապա առաջին անգամ գետնին բախվելուց հետո գնդակը կբարձրանա 8մ, և կհայտնվի պատուհանի առջև արդեն երկրորդ անգամ։

Երկրորդ անգամ գետնին բախվելուց հետո այն կբարձրանա 4 մ և կհայտնվի պատուհանից ներքև։ Ուստի գնդակը պատուհանի առջև կհայտնվի երկու անգամ։

Շողիկ Զեյնալյան

Պատասխան՝ 2:

